
Dymunodd Mair Flwyddyn Newydd Dda i bawb gan roi croeso arbennig i'n
wraig wadd, Ellen Lloyd Jones. Mae Ellen yn byw yn Gaerwen ac yn wreiddiol
o Lanberis. Yn dilyn ei hymddeoliad cynnar fel athrawes dechnoleg yn Ysgol
Dyffryn Ogwen sefydlodd ategolion 'Nel'. Cawsom ein swyno gan ategolion o
fagiau mawr a bach, o wahanol ddefnyddiau, at bob math o achlysuron.
Yna cawsom wledd ir llygad gan lu o gyfareddwyr/ 'fascinators’, pob dim yn
cael ei chynllunio yn unigryw i gwsmeriaid. Arddangosodd Ellen sut y mae'n
mynd atii'w creu. Defnyddia amrywiaeth o ddefnyddiau naturiol o frethyn,
sidan les, net a defnydd o groen banana o'r Philipinas.

Gwnaethpwyd y baned gan Lynwen, Eleri, Valeri, Efa a Gwyneth ac enillwyd
y raffl gan Jen.

Danfonwyd cofion at Elisabeth Blaenparc a dymunwyd gwellhad buan i
Gwyneth Fachell.

Yn ystod y mis bydd criw yn mynd i fowlio deg, cynhelir sesiwn grefftau a
bydd Glenys ac Eirlys yn gwneud eu distawrwydd noddedig. Anogodd Mair
bawb i wirfoddoli, ysbyty Bryn Seiont Newydd wedi cysylltu ag angen
darllenwyr o Eco'r Wyddfa ar gyfer y deillion.

Dosbarthwyd bwydlen ar gyfer swper Gwyl Ddewi yn Nhafarn y Bont lle cawn
ein diddanu gan Fair Tomos Ifans. Mae'r noson yma yn cael ei noddi gan
'noson fach allan'.

Yn ein cyfarfod nesaf byddwn yn 'Blasu Gwin' o dan arweiniad y Parchedig
Marcus Robinson ac yng nghwmni cyd-aelodau o wahanol ganghennau
Merched y Wawr Arfon.



